
ЖЕТІНШІ АМАЛДЫҢ КЕЙБІР ҚҰПИЯЛАРЫ
Әр оқушының сын тұрғысынан ойлауын қалыптастыруда білім беру жүйесінде жоғары деңгейлі инновациялық әдістер қолданылуда. Кемелді оқыту ісіндегі оңтайлы әдістердің бірегейі – Кембридждік тәсіл дей отырып, кейбір сыныптан тыс іс-шаралардың да тиімді инновациялық іс-әрекеттерге бағыттайтынын педагогикалық іс тәжірибемізде пайымдадық. Дәлірек айтқанда, математиканың жетінші амалы логарифм және логарифм таблицаларын үйренуге білім беру стандарттарында сағат саны аз болғандықтан күрделі логарифмдік түрлендірулерді оқушылар мен студенттердің жеткілікті деңгейде орындай алмайтындығы педагогикалық іс тәжірибемізде айғақталды. Мысалы, логарифмдік өрнектерді бір негізден басқа негізге ауыстыру, натурал логарифнің негізі «е» санының 2,718... мәніне тең болатындығы көпшілік оқушылардың жауаптарында көмескілік танытты. Көмескі білім салдарынан иррационал е=2,718… санының цифрларының саны қанша болса, бұл санды дәл өрнектеп, көрсетуге болмайтынын, бірақ 

қатарын пайдаланып, оның жуық мәнін тілеген дәлдікпен есептеп шығаруға болатынын түсінбеген орта мектеп оқушыларын былай қойғанда, магистранттар мен бакалавриаттардың 85-95%-ы нақтылы жауап бере алмады. Екіншіден, е-саны мына  

 өрнектің n шексіз өсе бергендегі шегі екендігін, бұл өрнектің күрделі процент бойынша капиталдың қалай өсетіндігін көрсету математиканы оқыту үрдісіндегі өзекті мәселелерінің бірінен. 
Заманауи компьютерлік есептеу технологияларының құдіретіне орай, техникалық анықтамалардағы есептеу таблицаларының қолданыстан шектелуі ғылыми-теориялық материалдарды шәкірттердің сыни тұрғыдан түсінуіне кедергі келтіретінін байқадық. Дәлірек айтқанда, 2007-2008 оқу жылында Жезқазған университеті даярлық курсы тыңдаушылары мен I курс студенттерінің 80%-дан астамының логарифдер «мантиссасы» мен «характеристикасын» түсіндіре алмауы, олардың логарифмдеу жәнепотенцирлеу амалдарын үстірт «формальді» игергендігін айғақтайды. Демек, шәкірттердің логарифмдер не үшін ойлап шығарылған? Логарифдер таблицаларының шығу, даму тарихы? Логарифдер тұрмыстың, өмірдің, табиғаттың, кәсіпкерліктің, өнердің т.б. салаларында қолданыс табуынан көпшілік шәкірттердің хабарсыз екенін ескеріп, аталған кемшіліктерді жою мақсатымен логарифмдердің көпшілігімізге таныс емес, кейбір құпияларын сыныптан тыс уақыттарында (математикалық апталықтарда) 2008-2009 оқу жылдарындағы Жезқазған университетінің  даярлық курсы тыңдаушылары мен университет студенттерімен жүргізілген жұмыстарымыздың бір нұсқасын ұсынамыз:  Ақпарат құралдары арқылы :
· Логарифдер – есептеуді тездету және оңайлату үшін шығарылған;

· Логарфм таблицаларын тұңғыш рет жасап шығарған адамдардың бірі Непер;

· Непер таблицаларды шығаруына не түрткі болғандығы туралы былай дейді: «Есептеу жұмысының адамды жалықтырып, қиыншылық келтіретінін, талай адамдарды математикадан бездіретін қолайсыз жағдайларынан қолдан келгенше құтылуға тырыстым».
А.Қ (екінші дауыспен):  шынында да, логарифдер есептеуді өте оңайлатады және тездетеді, оның үстіне тым қиын амалдарды (мысалы, кез-келген дәреженің түбірін табуды) орындауға мүмкіндік береді.
А.Қ (үшінші дауыспен): Лапласс логарифдерді ойлап шығару, айлар бойы істелетін есептеу жұмыстарын тек бірнеше күнде ғана орындауға мүмкіндік беріп, астрономдардың өмірін екі есе ұзартқандай болды деген.

А.Қ (төртінші дауыспен): Лапласс тек астрономдарды ғана аузына алып отыр, өйткені оларға өте күрделі тым жалықтырып жіберетін есептеулерді орындауға тура келеді. Алайда, Лапластың бұл сөздерінің есептеу жұмысымен шұғылданатын адамдардың  бәріне де тікелей қатысы бар. 

А.Қ (басқа дауыспен): Логарифдерді қолдануға, оны пайдаланып есептеу жұмысын жеңілдетуге әдеттенген. Алғаш шыққан кезінде логарифнің елді қандай таң қалдырғанын, қуантқанын көз алдымызға келтіру онша оңай болмайды.
А.Қ (басқа дауыспен): Непердің замандасы болған, кейінірек ондық логарифдерді ойлап, тапқан Брингг, Непердің шығармасымен танысқаннан кейін, былай деп жазған:  «Өзінің тамаша логарифмдерімен Непер мені көп ойланып, көп еңбектенуге мәжбүр етті. Мен осы жазда  оны көргім келеді, өйткені өзіме мұндай ұнап, таң қалдырған кітапты ешқашан оқыған емеспін». 

А.Қ (басқа дауыспен): Бринг айтқанына жетіп, логарифмді ойлап, шығарған кісімен дидарласу үшін, Шотландияға барған. Жолыққан жерде Бринг мынаны айтқан:
А.Қ (басқа дауыспен): «Менің осынша ұзақ сапар шеккендегі жалғыз ғана мақсатым, сізді көріп, өткір ой мен тапқырлық өнерінің қандай  тетігі астрономияның тамаша  құралы болып табылған логарифмдер туралы сізге ең алғаш ой салғандығын білу еді.  Бірақ та мені енді көбірек таңдандырып отырған  басқа нәрсе -  мән жайын білгеннен кейін логарифнің оңай көрінетіндігі сондай, оны бұдан бұрын ешкімнің ойлап таппағандығына ғажап боламын».

А.Қ (басқа дауыспен): Логариф таблицаларының бірте-бірте дамуы және логарифдегі таңғажайыптар жайлы дәлірек айтқанда: малға берілетін «қоректің» азық мөлшерінің шамасы логарифмдермен оңай есептеледі.

А.Қ (басқа дауыспен): «Музыкалық рояльдің клавиштерінің номерлері сәйкес дыбыстардың тербелу санының логарифдері, ал октава номері – осы логарифнің характеристикасы десек, октавадағы дыбыс номерін мантиссасы дейміз» деген профессор физик А.Эйхенвальд.
А.Қ (басқа дауыспен): Ал, шудың қаттылығы да осы тәрізді анықталады. Өнеркәсіп орындарында болатын шудың жұмысшылардың денсаулығына зиян келтіретіндігі, еңбек өнімділігін кемітетіндігі – шудың қаттылығын санмен дәл  өрнектеп көрсету әдістерін жасап шығаруға себеп болды.  Қаттылықты өлшеу бірлігі ретінде «бел» деген шама алынған; іс жүзінде көбінесе оның оннан бір бөлігі – «децибел» қолданылады. Қаттылықтың біртіндеп үдеу дәрежелері  -  1 бел, 2 бел т.с.с. ( практикада 10 децибел, 20 децибел, т.с.с) – бізге естілуі жағынан арифметикалық  прогрессия құрады.  Ал, шудың физикалық «күші» (дәлірек атағанда энергиясы) еселігі 10- ға тең геометриялық прогрессия құрады.
 А.Қ (басқа дауыспен): шудың қаттылықтарының айырмасы 1бел болғанда, шудың күштерінің қатынасы 10 болады.  Демек, шудың «бел» өлшеуіштерімен көрсетілген қаттылығы оның күшінің ондық логарифміне тең. 
А.Қ (басқа дауыспен): Қаттылығы 8 бел шамасынан артқанда шу адам организміне зиянды болып табылады. Көп заводтарда шудың қаттылығы бұл нормадан артады; оларда кейде қаттылығы 10 бел немесе одан да артық шу болады;  болат плитаны балғамен ұрғанда шудың қаттылығы 11 бел болады. Мұндай шудың күші тиісті нормадан 100 есе, 1000 есе артық болады, бұлардың қаттылығы Ниагара сарқырамасының ең күшті  (9бел)  гүрілінен 10-100 есе  артығырақ. 
  А.Қ (басқа дауыспен): Аспан шырақтарының жарықтығын бағалағанда да, шудың қаттылығын өлшегенде де біздің түйсігіміздің шамасы мен оның туғызатын тітіркенуі арасындағы логарифмдік тәуелділікті пайдалану кездейсоқ нәрсе ме? 

А.Қ (басқа дауыспен): Жоқ, бұл кездейсоқтық нәрсе емес. Бұл құбылыстардың екеуі де жалпы заңның («Фехнердің психо-физикалық заңының») салдары; ол заң бойынша түйсік шамасы тітіркену шамасының логарифміне пропорционал болады.

 А.Қ (басқа дауыспен):  Демек, логарифмдер психология ғылымына да барып килігеді екен.   А.Қ – мен келтірілген  логарифдер қолданысы туралы мәліметтер инновациясын озат тәжірибелі педагогтердің үлгісімен білім мазмұнындағы оқу тәрбие процесінің әдістемесі инновациясы түрлеріне жатқызалық. 

Интерактивті тақта және А.Қ. көмегімен төмендегілер хабарланады:
 «Ақынжанды болмаған адам математик те бола алмайды» деген бірінші математик ғалым София Ковалевскаяның сөзін профессор физик А.Эйхенвальдтың «1919 жылғы орыс астрономия календарында» жарияланған мақаласының үзіндісімен жалғастыралық: «Гимназияда бірге оқыған жолдасым рояльда ойнағанды жақсы көруші еді, бірақ математиканы жаратпайтын. Математика мен музыканың арасында ешбір байланыс жоқ деп, менсінбеген пішінмен былай дейтін: Дыбыс  тербелістерінің арасында қандай да бір қатынастардың барлаған Пифагордың тапқаны рас, бірақ дәл сол қазір Пифагор гаммасы біздің музыкамыз үшін жарамсыз боп шықты емес пе?» Кейін мен сол досыма рояльдың клавиштерін басып ойнағанда, ол шынында логарифмдермен ойнайтынын дәлелдеп бергенімде, сол досымның таң қалып, кейігендігін көрсеңіз. Шынында да, сазды хроматикалық гамманың «сатылары» тиісті дыбыстардың тербеліс санына қарай немесе олардың толқындарының ұзындықтарына қарай тең қашықтықтарға орналастырылмай, осы шамалардың логарифдері болып табылады.  Бірақ ол логарифмдердің негізі көп жағдайларда қолданылатын 10-ға тең емес, 2-ге тең. Мысалы, ең төмен октава do нотасы секундына  n рет тербеледі десек, мұны нольдік октава делік. Сонда бірінші октаваның  do  нотасы 2n рет тербеледі, ал   m-нші октаванікі  

  тербеледі т.с.с. Рояльдің хроматикалық  гаммасының барлық ноталарын  p номерлерімен белгілейік; мұнда әр октаваның негізгі тоны  do-ны нольдік деп есептейміз. Сонда  sol тоны  7-нші,  la тоны  9-шы болады, т.с.с;  12-ші тоны қайтадан  do болады, бірақ бұл бір октава  жоғары болады. Сазды  хроматикалық гаммада әрбір келесі тон алдыңғы тоннан 

 есе көбірек тербелетіндіктен, кез-келген тонның тербелу санын мына формуламен өрнектеуге болады   

, ең төмен do–ның тербелу санын бір (n=1) және логарифмдердің бәрінің негізін 2 деп есептесек, 

.  Бұдан рояльдің клавиштерінің номерлері сәйкес дыбыстардың тербелу санының логарифмдері екені көрінеді. Демек, октава номері осы логарифнің характеристикасы, ал октавадағы дыбыс номері мантиссасы делінеді. Сыныптан тыс уақыттағы келтірілген инновациялық іс әрекетттің білім беру сфераларының белгілі бір стандарттық межесінен ауытқу мен балама жүйе енгізу шараларын атқаруына 

 орай , логарифмдер таблицасының фермерлік кәсіпкерлікте есептеу, алдын ала жоспарлау қолданысын қажет ететін, мына есеп үйге беріледі: Салмағы 630кг өгізге  13500 калория керек болса, салмағы 420кг өгізге берілетін қоректің азық калориялығын анықтау. А.Қ. арқылы төмендегі түсіндірме нұсқау беріледі. А.Қ  (түсінікті дауыспен) малға берілетін «қоректің» ішкі органдардың жұмысына, тозған клеткаларын қалпына келтіруіне т.с.с. жұмсалатын ең аз мөлшері малдың денесінің сыртқы терісі аумағына пропоционал. 
А.Қ. (басқа дауыспен): Мал шаруашылығы тәжірибесінен алынған осы есепті  шығару үшін, алгебраға қосымша геометрияны да пайдаланады. Есеп шарты бойынша азықтың калориялылығы (x) өгіз денесінің сыртқы терісінің аумағына (S) пропоционал, яғни, интерактивті тақтада, 

- салмағы 630кг өгіз терісінің аумағына тең шама. 

А.Қ. (басқа дауыспен): Балалар ұқсас денелердің беттерінің, көлемдерінің қатынасы туралы теоремаларды еске түсіріңдерші!? Оқушылардың бірі: Ұқсас денелердің беттерінің (S)  аудандарының өзара қатынасы олардың ұзындық өлшемдерінің  (l) квадраттарының қатынасындай, ал көлемдерінің, демек, салмақтарының қатынасы олардың ұзындық өлшемдерінің (l) кубтарының қатынасындай болады дедді. 
Интерактивті тақтада 

  теңдіктері жазылады. Қалған есептеу жұмыстары үйде өздігінен орындалып, өгізге 10300 калория керектігі анықталады. Жалпы алғанда,  логарифмдер тұрмыста, өмірде, табиғатта өте көп қолданылады; дифференциалдық теңдеулер шешімдері, тербелістің өшу декременті т.с.с. Қоғамдағы өзгеріс пен сұраныс қазіргі ұрпақта оқытумен тәрбиелеуде көп векторлы білім негіздерін бағдарламамен байланыстыруды қажет етеді. Түйіндей айтқанда, «Сыни тұрғыдан ойлану» модулі математиканы үйрену үрдісінде басынан аяғына дейін қолданылады десек те, шығармашыл өнертапқыштардың өзі бірінші кезекте нарықтық кәсіпкерлікті меңгеруі қажеттілігі туындаған заманда сыныптан тыс пайдалынатын материалдардың дидактикалық үйлесімділігі зерттеле беруі маңызды деп ойлаймыз.

